
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 



 
 

 Заштита на водите и одржливо користење на водните ресурси 

Пристапот до питка и чиста вода е темелно и универзално човеково право, 
како основа за опстанокот на човекот. Тендецијата да се приватизираат водите од 
мултинационални компании и да се претворат во производ што е подложен на 
пазарните закони треба да запре. 

Зелената партија ДОМ предлага во Уставот на Република Северна 
Македонија водните реурси да се заштитат и прогласат за национално богатство 
кое не може да се приватизира. 

Приоритети на зелената партија ДОМ за заштита на водите и одржливо 
користење на водните ресурси: 

 Зголемување на буџетот за управување со водите; 
 Донесување  на нов Закон за води и релевантна подзаконска регулатива; 
 Ревизија на Националната стратегија за води;  
 Изработка и донесување на нова Водостопанска основа; 
 Редовно ажурирање на Водната книга, како и подобрување на јавниот 

пристап до информации поврзани со водните дозволи;  
 Модернизација на хидрометеоролошката мрежа. 

 Спроведување на функционална анализа и зајакнување на 
институционалните капацитети за управување со водите; 

 Реформи и јакнење на капацитетите во јавните претпријатија; 
 Превземање на сите водоснабдителни системи од страна на јавните 

комунални/водоснабдителни претпријатија; 
 Формирање на Јавно претпријатие за управување со хидроситемот 

Ѓавато за дополнување на Дојранско Езеро и браната Паљурци. 

 Донесување на Планови за управување со речен слив;  
 Планска изградба на системи за водоснабдување и одведување на 

отпадните води;   
 Одржување на постојните и изградба на нови пречистителни станици; 
 Реконструкција на акумулациите, системите за водоснабдување и 

системите за наводнување; 
 Реконструкција, рехабилитација и доизградба на колекторскиот систем на 

Охридското Езеро и реконструкција на пречистителната станица во 
Враништа; 

 Подобрување на функционирањето на пречистителната станица за 
Преспанското Езеро; 

 Доизградба на канализацијата и реконструкција на пречистителната 
станица во Дојран; 

 Изградба на системи за користење на техничка вода за наводнување на 
зелените површини, домаќинствата и индустријата; 

 Ограничување на градежните активности во зони каде што постои ризик 
од поплави; 



 Забрана за возење на пловни објекти со мотори за внатрешно согорување 
во Охридското Езеро и езерото Матка; 

 Забрана за издавање на концесии за експлоатација на минерални 
суровини (песок и чакал) во близина на водотеците. 

 Спроведување на проактивна политика за намалување на количините на 
загубена вода;  

 Издавањето на дозволи за уредување на речните корита да се реализира 
со претходен заеднички увид на Министерството за животна средина и 
просторно планирање и Државниот инспекторат за животна средина. 
 

 Подобрување на квалитетот на воздухот 

Подобрувањето на квалитетот на воздухот во урбаните средини неопходно 
е да се планира долгорочно преку изработка на Националната стратегија за чист 
воздух. Потребно е воспоставување на координација и зајакнување на 
интерсекторската соработка при спроведување на предвидените мерки и 
активности во различните сектори. 

Приоритети на зелената партија ДОМ за заштита на воздухот од 
загадување: 

 Домаќинства:  

 Стимулативни мерки за користење на инвертери, но само во населбите и 
општините во кои нема можност за приклучување на централната 
топловодна мрежа; 

 Проширување на централната топловодна мрежа во Скопје и изградба на 
вакви мрежи во останатите урбани средини; 

 Намалување на % на ДДВ за високоефикасните инвертери;  
 Забрана на употреба на цврсти горива во урбаните средини; 
 Поголема употреба на обновливи извори на енергија во домаќинствата, 

комерцијалниот сектор и индустријата; 
 Изработка на правилник за квалитетот на дрвата за горење. 

 Индустрија: 

 Доследна примена на принципот „загадувачот плаќа“; 
 Да се обезбеди поголема транспарентност за висината на надоместоците 

од А и Б интегрираните еколошки дозволи и секако, намената за која се 
користат овие средства; 

 Формирање на Фонд за животна средина, а со обезбедените средства од 
сите надоместоци кои се плаќаат за заштита на животната средина да се 
инвестира во мерки и активности за заштита на животната средина; 

 Прекините на производство заради ремонтните активности во 
индустрискиот сектор да се планираат во месеците кога има најголемо 
загадување на амбиенталниот воздух; 

 Независно од енергетската криза, топланите и системите за греење во 
административните објекти да продолжат да користат гас. 
 



 Инспекциски надзор во животната средина:  

 Да се промени законската рамка со цел инспекциските служби да вршат 
инспекциски надзор и во домаќинствата заради контрола на горивото кое 
се користи за загревање; 

 Да се спречи и соодветно да се казни еколошкиот криминал. 

 Управување со отпад:  

 Да се санкционира и соодветно да се казни палењето на нестандардните 
депонии и ѓубришта.  

 Транспорт:  

 Стимулативни мерки за користење на немоторизиран транспорт во 
урбаните средини; 

 Проширување на мрежата на велосипедски патеки;  
 Во услови на надминување на граничните вредности за квалитет на 

амбиентниот воздух да се забрани движење на возила со мотори под 
ЕУРО 4 стандард низ загадените урбани центри во градовите; 

 Да се обезбеди ефикасен еколошки јавен превоз. 

 Контрола и спречување на загадувањето од индустриските капацитети  

 Донесување на Закон за индустриски емисии;  
 Зголемување на бројот на испекциски надзори (редовни, контролни и 

вонредни инспекциски контроли на инсталациите);  
 Против отварање на нови рудници за експлоатација на минерални 

суровини; 
 Акредитација на Централна лабораторија на МЖСПП за повеќе 

параметри за воздух, води, почва и бучава; 
 Реорганизација на инспекцискиот систем за заштита на животната 

средина во единствен испекциски систем за животна средина на цела 
територија на државата; 

 Ревизија на издадените А и Б интегрирани еколошки дозволи и елаборати 
за заштита на животната средина; 

 Склучување на договори и меморандуми за меѓусебна соработка на 
општините, развивање и вклучување на граѓанското општество, како 
најпосветен чувар на граѓанската еколошка свест и свесност; 

 Зајакнување на улогата на медиумите во промоцијата на заштита на 
животната средина преку подготовка на аналитички текстови и 
истражувачки стории кои ќе укажат на одредени недостатоци, но и 
примери на добра пракса во однесувањето на индустриските капацитети, 
но и во постапувањето на надлежните институции. 

 Управување со отпадот 

 Воспоставување на регионални системи за управување со комуналниот 
цврст отпад; 

 Подобрување на услугата за собирање на отпад од урбаните и руралните 
средини;  



 Подобрување на јавната хигиена, чистење на нестандардните депонии и 
ѓубришта и пренамена на исчистениот простор (да се постават објекти за 
рекреација, клупи, зеленило) со цел да се спречи повторно создавање на 
депониите; 

 Подигање на свеста на граѓаните за намалување на количината на 
создаден отпад; 

 Селектирање на отпадот од страна на домаќинствата; 
 Формално вклучување на неформалниот сектор во селектирање на 

отпадот; 
 Обезбедување на средства од буџетот на државата за изработка на 

планска документација за ремедијација на сите жешки еколошки точки и 
минимизиање на негативното влијание врз животната средина со 
покривање, оградување и означување на постојните жешки точки; 

 Национална повеќегодишна кампања за подигнување на свеста на 
граѓаните преку едукација за потребата од селекција на рециклабилните 
фракции на отпад, соодветно одложување на отпадот и прифаќање на 
концептот за регионално управување со отпадот; 

 Јакнење на капацитетите на локално ниво со цел воспоставување на 
циркуларни бизнис модели, соодветно и домаќинско работење; 

 Воспоставување на реален надоместок за смет по домаќинство. 

 Управување со хемикалии 

 Долгорочно и одржливо институционално решение за интегрирано 
управување со хемикалии; 

 Обезбедување на финансиски средства за воспоставување и 
операционализирање на Регистарот на хемикалии, основање на REACH 
канцеларија за поддршка, како и негово вклучување во мрежата на веќе 
регистрираните канцеларии за поддршка. 

 Заштита од бучава во животната страна 

 Донесување на Национална стратегија за заштита од бучава во 
животната средина; 

 Донесување на стратешки карти за бучава во животната средина; 
 Донесување на акциони планови за заштита од бучава во области кои 

припаѓаат во агломерации и зони каде постои надминување на 
граничните вредности; 

 Донесување на Правилник за поблиските видови на посебни извори на 
бучава, како и условите за заштита од бучавата предизвикана од патен, 
железнички, воздушен и воден сообраќај; 

 Донесување на Правилник за поблиските видови на посебни извори на 
бучава, како и условите кои треба да ги исполнуваат уредите, средствата 
и апаратите за домаќинство во поглед на стандардите за заштита од 
бучава; 

 Донесување одлуки за одредување на тивки зони;  
 Обезбедување на финансиски средства за воспоставување на 

мониторинг систем за управување и заштита од бучава во животна 
средина на централно и локално ниво и набавка на соодветна опрема;  



 Воспоставување на интегриран регионален систем за заштита од бучава 
во сите региони каде што има изработени плански документи; 

 Ревидирање на граничните вредности на бучава заради контрола 
особено вo области и зони во кои има ризик од надминување на истите; 

 Планските документи за објектите кои се предмет за одобрение за градба, 
треба да ги исполнат посебните услови и мерки во врска со стандардите 
за заштита од бучава при градба;  

 Да се зачуваат тивките зони во агломерациите и надвор од нив.  

 Управување со земјиштето 

 Различните категории на земјиште во иднина да се користат за намената 
која ќе обезбеди максимално искористување на неговиот биопродуктивен 
потенцијал; 

 Донесување на Закон за почви; 
 Ревизија на законската регулатива за пасишта и ловството преку 

вклучување на соодветна експертиза од областа на заштита на 
природата; 

 Интеграција на мерки за управување со шумите со високи природни 
вредности во плановите за управување со шумите;  

 Изработка на Регистар на пасишта и усогласување на начинот на 
управување со пасиштата во заштитените подрачја;  

 Да се преземат мерки за зачувување на традиционалните практики во 
сточарството;  

 Да се зајакнат капацитетите на ЈП Национални шуми како институција 
задолжена за управување на шумите во државна сопственост, за нивно 
одржување и обновување преку примена на решенија базирани на 
заштита на природата. 

 Одржливо производство на храна 

Проектираните климатски промени ќе ја засегнат националната економија 
главно преку директен удар во земјоделството, и индиректно, преку прелевање на 
последиците во другите сектори поврзани со земјоделството. Инвестициите во 
инфраструктура за одведување на отпадните води и реконструкција на постојната 
инфраструктура за наводнување на земјоделските површини, ќе бидат од 
суштинско значење за задоволување на побарувачката за вода во земјоделскиот 
сектор. 

 Примена на земјоделски култури кои се очекува да даваат високи приноси 
во услови на климатски промени; 

 Земјоделските култури кои имаат помала потреба од вода да се 
одгледуваат во посушни региони, и обратно, земјоделските култури кои 
имаат поголема потреба од вода да се одгледуваат во региони богати со 
вода; 

 Намалување на загубите на вода преку реконструкција на застарената 
инфраструктура во земјоделскиот сектор и воведување на пракса на 
искористување на атмосферските врнежи за наводнување на 
земјоделските површини; 



 Компостирање на органскиот отпад од земјоделските површини и 
производство на енергија; 

 Едукација на земјоделците за потребата од прилагодување на 
претстојните климатски промени; 

 Инвестиции во енергетски задруги; 
 Обезбедување на органска храна во градинки, училишта, болници, и 

други институциии, која е набавена од локални органски производители; 
 Усвојување на Закон за донирање на вишокот на храна и обезбедување 

на негова одржливост. 

 Заштита на животните 

 Измена на Законот за благосостојба на животните за да се обезбеди 
одговорно сопствеништво на домашни миленици; 

 Законско регулирање на самоволното, неконтролирано и нехумано 
усмртување и убивање на уличните животни; 

 Задолжителна идентифкација и регистрација на животните со сопственик; 
 Ефикасно санкционирање на злоупотребата на животните; 
 Соработка со здруженијата и граѓанските организации за заштита на 

животните со општините и институциите надлежни за постапување со 
животните; 

 Регистрирање на посебна служба за пријавување и постапување во случај 
на повреда или болест на улично животно; 

 Запознавање со постапката и пријавување при каснување од бездомно 
куче; 

 Да се превземат мерки за спречување користење отрови и да се донесат 
стандардни оперативни процедури за постапување при случаи на труење 
на животни;  

 Запознавање и информирање на граѓаните за постапките и можностите 
за пријавување на злоупотреба на животните; 

 Воспоставување на диспанзер за запленети диви животни во царинска и 
испекциска постапка. 

 
 

 

 Подобрување на ефикасноста на управување со постојните заштитени 
подрачја и обезбедување на доволни финансиски средства и човечки 
капацитети за нивните тела за управување; 

 Обука на различни засегнати страни за значењето на биолошката 
разновидност и екосистемските услуги; 

 Координација помеѓу надлежните институции за спречување на издавање 
на дозволи за експлоатација на минерални суровини и пренамена на 
земјделско во градежно земјиште во подрачја предложени за заштита; 

 Забрана за изградба на мали хидроелектрани во заштитени подрачја, 
 Репрогласување на Маврово за Национален парк; 
 Oдземање на концесиите за малите хидроелектрани кои се наоѓаат на 

територијата на заштитените подрачја; 



 Ставање под привремена заштита на Споменикот на природата Матка до 
негово репрогласување како заштитено подрачје; 

 Воспоставување на Натура 2000 подрачјата, како дел од европската 
мрежа на заштитени подрачја;  

 Спроведување на редовен мониторинг на екосистемите и биолошката 
разновидност во и надвор од заштитените подрачја; 

 Подигање на свеста на граѓаните за потребата од заштита на природата 
и биолошката разновидност; 

 Донесување на нов Закон за заштита на природата и соодветна 
подзаконска регулатива;  

 Изработка и донесување на нов Закон за регулирање на меѓународна 
трговија со загрозени диви видови (CITES, во процедура);  

 Ревалоризација на предложените подрачја за заштита и нивно 
прогласување како заштитени подрачја  

 Воспоставување на национален информативен систем за природа и 
поврзување со други информативни системи (за шуми, почви, води итн.);  

 Воспоставување на Центар за згрижување на диви животни;  
 Зајакнување на капацитетите на локално ниво, особено во општините кои 

се надлежни за управување со заштитено подрачје или во чии граници 
постои заштитено подрачје; 

 Зајакнување на улогата на граѓанскиот сектор во управувањето со 
националните заштитени подрачја или меѓународно значајни подрачја. 

 
Приоритети на зелената партија ДОМ за заштита на природното и 

културното наследство во Охридскиот регион: 

 Соодветна заштита на природното и културното наследство преку 
спроведување на препораките на Реактивната мисија на UNESCO за 
заштита на природното и културното наследство во Охридскиот регион;  

 Воспоставување на ефикасен систем за адекватно управување со 
природното и културно наследство во Охридскиот регион;  

 Продолжување на мораториумот за изградба и легализација на 
бесправно изградени објекти во Охридскиот регион; 

 Унапредување на урбанистичкото планирање за зачувување на 
исклучителните универзални вредности во регионот; 

 Спречување на уништување на крајбрежјето на Охридското Езеро; 
 Ревитализација на значајни живеалишта во крајбрежниот појас и 

спречување на уништување на Студенчишкото блато; 
 Закон за прогласување на Стученчишко Блато за заштитено подрачје – 

парк на природата; 
 Закон за прогласување на Охридското Езеро за споменик на природата; 
 Едукација на граѓаните и локалното население за значењето на статусот 

за заштита на УНЕСКО и придобивките што произлегуваат од него за 
културата, намалувањето и адаптацијата на климатските промени;  

 Зачувување на недвижното, археолошкото и нематеријалното културно 
наследство во регионот. 
 



 

 

Климата, како составен дел од комплексните процеси кои го поддржуваат 
животот, се наоѓа под притисок заради влијанието на економските активности на 
човечкиот фактор. Преку емисиите на стакленички гасови во атмосферата, човекот, 
почна да го засилува ефектот на стаклена градина на Земјата. Климатските 
промени кои ги чувствуваме денес, влијаат врз основните потреби на човекот за 
здрав живот: чист воздух, безбедна вода, здрава храна и соодветно засолниште. 

Справувањето со климатските промени и последиците од нив иницираат 
отворени дискусии на прашањата од безбедносен карактер имајќи предвид дека 
природните катастрофи не ретко резултираат и со загуба на човечки животи. 

Законот  за климатска акција како правна рамка за мерките кои треба да се 
превземат за справување со климатските промени и последиците од нив ќе ја 
забрза имплементацијата на европското законодавство кај нас. Понатаму, потребно 
е да се интегрираат обврските кои потекнуваат од другите меѓународни договори 
во акцискиот план за климатска акција, со цел да се олесни и обезбеди 
имплементација на истите (опустинување и суши, здравје и клима, иновации и 
образование). Во законската рамка неопходно е да се регулира јаглеродниот данок. 

Во периодот што следи потребно е да се изработи и донесе Национален план 
за адаптација на климатски промени со соодветен процес на консултација на сите 
засегнати страни кој ќе претставува патоказ за прилагодување на сите ранливи 
сектори на климатските промени и ќе обезбеди конкретни мерки за имплементација 
за сите надлежни институции на централно и локално ниво.  

Поради слабите административни капацитети за спроведување на 
климатските политики во земјата потребна е изработка на функционална анализа 
и соодветна систематизација која ќе биде задолжителна за сите институции со 
надлежности во справување со климатските промени. Методологијата за изработка 
на националниот инвентар на стакленички гасови треба да се подобри со цел да 
вклучи поголем број на сектори (искористување на земјиште, метан од брани). 
 
 
 

Енергетиката има клучна улога во современото општество, со голем 
потенцијал да ја обликува не само нашата економија, туку и нашиот начин на живот. 
Со зголемување на потребите за енергија и со спознавање за негативните влијанија 
на традиционалните извори на енергија врз животната средина, концептите на 
"енергетска демократија" и "праведна транзиција" стануваат сè по релевантни. 

Енергетска демократија се однесува на идејата дека сите граѓани имаат 
право на пристап до чиста и одржлива енергија, како и на учество во одлучувањето 
околу начинот на производство и дистрибуција на енергијата. Овој концепт ги 
обединува локалните заедници, обновливите извори на енергија и технолошкиот 
напредок за да се обезбеди прведен пристап до енергија за сите. Сепак, за да се 
оствари енергетска демократија и да се намали зависноста од штетни енергетски 
извори, потребна е "праведна транзиција". Ова значи преод од традиционалниот и 
загадувачки начин на производство на енергија кон чисти и одржливи извори, без 
да се занемаруваат социјалните и економски аспекти на оваа промена. 



Програмата за енергетика ќе биде насочена кон овие две идеи - енергетска 
демократија и праведна транзиција, за да се обезбеди одржлива и праведна 
енергетска иднина за сите граѓани и за природата. 

Приоритети на зелената партија ДОМ во енергетиката и енергетската 
ефикасност: 

 Формирање на Министерство за енергија и клима; 
 Справување со енергетската сиромаштија и воведување на терминот 

“енергетска демократија” и “праведна енергетска транзиција” во 
официјални документи и закони; 

 Напуштање на употребата на фосилните горива како енергенс за 
производство на енергија; 

 Даночни олеснувања за сите правни лица кои потребите за електрична 
енергија ги задоволуваат 100% од обновливи извори, независно од тоа 
дали произведуваат или купуваат на слободниот пазар; 

 Модернизирање на дистрибутивната мрежа со цел обновливите извори 
да добијат поголем удел во истата; 

 Зголемување на домашното производство на електрична енергија преку 
диверзификација на изворите на енергија; 

 Модернизирање на работењето и профитабилноста на ЕСМ со цел да 
остане државна компанија; 

 Формирање на регионална берза на електрична енергија со седиште во 
Скопје; 

 Формирање на систем на тргување со јаглеродни емисии; 
 Продолжување со измена на законските и подзаконските акти со цел 

поедноставување на постапката за употребата на обновливите извори на 
енергија (сонце и ветер) за граѓаните и претпријатијата; 

 Отстранување на сите ограничувања за изградба на фотонапонски 
централи за граѓаните и правните лица; 

 Субвенции за поставување на фотоволтаици на домаќинствата; 
 Подготовка на законска рамка и поволни услови за формирање на 

енергетски кооперативи; 
 Примена на енергетската ефикасност при изградба на новите и 

реконструкцијата на постојните јавни, индустриски објекти и станбени 
згради; 

 При секоја адаптација на постоечки простор за домување, да се 
контролира исполнувањето на основните параметри за соодветна 
енергетска ефикасност и функционална инфраструктура во домот 
(електрика, водовод, греење и ладење); 

 Воведување на мерки за праведна транзиција кон јаглеродно-неутрална 
економија; 

 Искористување на геотермалната енергија за потребите на туризмот, 
здравството, земјоделството и енергетиката. 

 
 
 
 



 
 

Зелената партија ДОМ во континуитет се залага за развој на оддржливиот 
туризам што обезбедува зачувување на природниот, културниот и духовниот 
амбиент градejќи силни врски со локалните заедници. Развојот на туризмот 
преставува приоритет на ДОМ од нејзиното основање, преку формирање на 
Агенцијата за промоција и поддршка на туризмот. Зелената партија ДОМ се залага 
за градење на човечки капацитети за оддржливост на дестинациите, фокусирајќи 
се на алтернативните видови туризам, како руралниот, културниот, здравствениот, 
агри-туризмот, екотуризмот, ено-гастро концептот и рекреативниот туризам, 
наспроти масовниот туризам. Екотуризмот во следните неколку години треба да 
преставува економски двигател во голем број рурални средини, овозможувајќи 
директен финансиски бенефит за локалното население понудувајќи го проектот 
педесет рурални села – педесет туристички приказни, преку отворање на нови 
зелени работни места, поддршка на женското претприемништво во туризмот и 
успорување на миграцијата од руралните средини. Развојот на екотуризмот 
обезбедува подигање на свеста кај туристите за заштита на животната средина и 
вреднување на природата на вистински начин преку зачувување и заштита на 
амбиентот во еко дестинациите, флората и фауната, градење на силни врски со 
локалното население, ги истакнува автохтоните вредности – архитектурата, 
пејзажот, музиката, фолклорот, храната, занаетите, обичаите, мултикултурализмот, 
или се она што нашите туристички дестинации ги прави автентични и неоткриени 
за поголем број туристи. 

Дигиталните номади се новата туристичка реалност во туристичката 
индустрија после пандемијата. Дигитализацијата овозможи нов фокус и интерес на 
слободните патувачи кои се повеќе се одлучуваат својата работа да ја носат со 
себе бидејќи не е поврзана со фиксно работно време или пак канцаларија. Поголем 
број на млади луѓе се одлучуваат да станат дигитални номади. Тие се задржуваат 
во други земји подолго време, комбинирајќи ги работата и одморот, ги истражуваат 
дестинациите и создаваат силни врски со локалните заедници. Одличната 
покриеност на нашата земја со интернет и условите во сместувањето овозможува 
се поголем број на дигитални номади да се одлучат за подолг престој во нашата 
земја. Зелената партија ДОМ успеа во новиот Закон за престој да се третираат овие 
туристи и да им се овозможи како дигитални номади престој до 1 година во земјата. 

Приоритети на зелената партија ДОМ за развој на туризмот: 

 Зајакнување на туристичкиот сектор и приближување кон светските 
стандарди; 

 Изработка на Национална стратегија за туризам 2024-2028 година; 
 Изработка на Национална стратегија за развој на руралниот и 

екотуризмот како приоритетни туристички форми значајни за локалниот 
економски развој;  

 Донесување на нов Закон за авто кампови и туристички развојни зони; 
 Трансформирање на Агенцијата за промоција и поддршка на туризмот во 

Национална туристичка организација - НТО  со проширени ингеренции и 
активно креирање на политики во туризмот; 



 Воспоставување на туристичка инспекција; 
 Отворање на регионални центри за едукација на локалното население за 

придобивките од еко-туризмот преку креирање и понуда на атрактивни 
туристички производи;  

 Изучување на екотуризмот како посебна програма во средните училишта 
и факултетите за туризам и угостителство; 

 Создавање на регионални тимови за изработка на проекти со цел подобро 
искористување на достапните финансиски средства од ЕУ и други 
донатори, а кои ќе обезбедат подобрена туристичка понуда и услуги во 
општините; 

 Воведување на ено-гастро концепт кој ќе овозможи развој на винскиот и 
гастрономскиот туризам во малите семејни винарии и дестилерии; 

 Формирање на регионални Дестинациски Менаџмент Организации; 
 Нов модел на субвенционирање кој ќе даде поддршка за домаќинствата 

и микро бизнисите кои даваат услуги за алтернативен туризам; 
 Субвенционирани програми за создавање хотелско-сместувачки 

капацитети со зелени еко-ѕвезди; 
 Нов модел на субвенционирање кој ќе овозможи посетеност на 

туристичките дестинации во сите сезони; 
 Субвенционирање на туристичките превозници при набавка на 

електрични возила;  
 Стимулирање на развојот на домашниот туризам; 
 Подобрување на сместувачките капацитети согласно меѓународните 

стандарди на квалитет; 
 Ставање во функција на детските одморалишта и планинарските домови;  
 Изградба на сообраќајна инфраструктура и означување на туристичките 

локалитети и уредување на паркинг просторот согласно светските 
стандарди; 

 Валоризација и патно означување на сите туристички локалитети во 
државата; 

 Воспоставување на национална мрежа на велосипедски и пешачки 
патеки; 

 Развивање на транзитниот туризам; 
 Интензивирање на соработката со дијаспората и привлекување на 

организирани групи на туристи и инвеститори;  
 Изработка на национална туристичка апликација која ќе овозможи 

информации на голем број слободни патувачи; 
 Национална дигитална кампања за промоција на туризмот и 

дигитализација на туристичкиот сектор преку платформата е-туризам; 
 Развој на туристичката дипломатија и воведување на промотори во склоп 

на македонските амбасади во странство. 

 

 

 

 



 
 

 Интегриран урбан развој и урбана ревитализација на градовите 

Денес, околу три четвртини од населението во нашата земја живее во 
урбаните средини. Поради тоа, градовите и населените места играат витална улога 
во развојот на државата и регионите на кои им припаѓаат, а нивниот одржлив развој 
е клуч за обезбедување на глобалниот концепт за одржлив развој. Имајќи ја во 
предвид реалната состојба со развојот и одржливоста на градовите, неопходни се 
промени во пристапот со цел да се справиме со влијанието на климатските 
промени, проблемите со животната средина и особено со неконтролираниот урбан 
развој. 

Зелената партија ДОМ се залага за создавање на спроведлива методологија 
која ќе обезбеди севкупен одржлив развој, со која мора да се препознае улогата, 
особено на малите и средните градови за добросостојбата на регионите и целата 
држава, потпрена на нивните сопствени капацитети за искористување на 
иновативни и креативни економски можности, обезбедувајќи услови овие региони 
да не се изгубат во глобалната конкуренција. 

Соочувајќи се со предизвиците од глобализацијата, демографските и 
климатските промени, целта на интегрираниот урбан развој е да промовира 
конкурентна економска и социјална инклузија, која ќе го унапреди изграденото и 
природното окружување, со што ќе се подобрат животните услови, промовирајќи ги 
градовите како основна клетка за остварување на концептот за севкупен одржлив 
развој. 

 Урбаниот идентитет на градовите како столб на локалниот развој на 
заедницата 

Иднината на градовите кај нас треба да се базира на нивниот идентитет и 
засебни карактеристики. Урбаното наследство треба да биде почетна точка за 
развој на сите урбани политики. Наследството и неговите акумулиранни вредности 
низ времето – историјата на неговите градби, улици, делови и жители – треба да се 
препознаат како сила и темел за понатамошниот одржлив развој на градовите. 

Од друга страна, неконтролираната урбанизација, миграциските движења и 
развојот воден од краткорочни интереси, ја загрозуваат одржливоста и идентитетот 
на градовите кои во најголем број имаат богато културно-историско наследство. 
Ваквиот пристап резултира со еколошки, естетски и културни катастрофи во самото 
срце на историските градови. 

Урбаниот културен идентитет во контекст на одржливиот развој е јасно 
поврзан со социјалната кохезија, добросостојбата, креативноста, економската 
перспектива, заштитата на животната средина и климата, како и промоцијата на 
разбирањето помеѓу заедниците. 

Зелената партија ДОМ се залага за промовирање на културниот идентитет 
на градовите во контекст на одржливиот развој, и тоа не само како концепт туку и 
низ негово реално имплементирање со јасни и мерливи индикатори. 

 



 Обезедување на услови за одржлива перспектива на градовите преку 
зголемување на „атрактивноста на градовите“ 

Денес кога многу градови кај нас се соочуваат со економска, социјална и 
еколошка криза, повеќе од потребно е да го искористат сопствениот креативен, 
иновативен и интегративен потенцијал како можност за воведување на суштински 
реформи кои ќе ја забрзаат промената на социо-економската реалност, која тешко 
се постигнува со досегашните политики, распнати помеѓу потребите и можностите. 

Зелената партија ДОМ се залага за остварување на политиката за одржлив 
развој, преку креирање на урбани политики во кои ќе бидат земени во предвид 
одлучувачките фактори за обезбедување на одржлива градска перспектива: 

 Уникатниот карактер и специфичноста на градовите базиран на нивната 
традиција и култура; 

 Креативноста и способноста на прилагодување на новите потреби и 
барања на заедницата; 

 Соработка помеѓу граѓаните и локалната власт. 
 

 Воведување на концепт за зелени памети градови 

Неконтролираната урбанизација на просторот, зголемувањето на густината 
на изграденост, зголемената потрошувачка на енергија, порастот на 
потрошувачката и побарувачката, кои резултитираат со зголемување на 
количината на создаден отпад, како и изразената употреба на автомобилот како 
средство за превоз, придонесуваат за зголемување на емисиите на загадувачки 
материи во животната средина. 

Зелената партија ДОМ се залага за намалување на притисокот врз 
животната средина во урбаните подрачја. Одтука, е неопходна целосна 
трансформација во стратешкото планирање на развојот на населбите и 
воведување на концепт на зелени паметни градови. 

Затоа меѓу приоритетните заложби на ДОМ се креирање на политики и 
планови за остварување на целите на Европската Унија за постигнување на 
климатска неутралност до 2050 година и овоможување на олеснет пристап до 
јавното и приватното финансирање за реализација на овие заложби. 

Приоритети на зелената партија ДОМ за воведување на концептот за 
зелени паметни градови: 

 Спречување на неконтролираната урбанизација и стопирање на било 
каква законска основа за легализација на бесправно изградените објекти; 

 Превземање на мерки за зголемување на енергетската ефикасност на 
постоечките и новите градби. Со овие мерки ќе се минимизираат 
топлинските загуби и ќе се намалат вкупните енергетски потреби на 
објектите, а тоа ќе влијае на намалување на емисијата на CO2; 

 Контрола на вградените материјали во постапките на изградба на нови и 
реконструкција на постоечките градби; 

 Искористување на отпадот за производство на еколошки материјали кои 
ќе се употребуваат во градежништвото; 



 Задоволување на енергетските потреби, особено на потребите за 
топлински конфор на градбите со обновливи извори на енергија, кои 
истите ќе ги направат енергетски самоодржливи; 

 Инсталирање на паметни системи за управување со енергијата во 
градбите; 

 Дислокација на загадувачката индустрија во зоните наменети за 
индустрија и пренамена на овие површини во нов градски функционален 
простор и јавно зеленило;  

 Имплементација на политиките за зголемување на зелени површини по 
m2 на жител; 

 Контрола на задолжителното озеленување во самите градежни парцели 
на законски предвидените површини за тоа; 

 Воведување на „зелени“ зони без автомобили во централните градски 
подрачја; 

 Воведување на „зелен“ транспорт, преку стимулирање на воведувањето 
на електричен јавен превоз, употреба на електрични и хибридни возила и 
велосипеди; 

 Субвенции за набавка на хибридни/електрични возила;  
 Забрана за возила со мотори за внатрешно согорување во урбаните 

центри на градовите во земјата (освен да поминуваат дистрибутивни 
електрични возила) и нивна пренамена во пешачки и велосипедски зони; 

 Дигитализирање на градската управа и воведување на информациски и 
комуникациски технологии во справувањето со предизвиците од 
урбанизацијата, преку што урбаните заедници ќе можат да ја подобрат 
дистрибуцијата на енергија, да го насочат собирањето на отпадот, да ја 
намалат собраќајната гужва, па дури и да го подобрат квалитетот на 
воздухот. Освен позитивните еколошки промени, дигитализацијата на 
секој граѓанин ќе му овозможи да биде запознаен и вклучен во јавните 
процеси, како една од нашите основни цели. 

Приоритети на зелената партија ДОМ во просторното планирање: 

 Следење на постапката на донесување и спроведување на Просторниот 
план на Република Северна Македонија; 

 Донесување на Закон за просторно планирање; 
 Изработка на просторни планови за сите ргегиони во земјата; 
 Креирање на инструменти за следење на степенот и начинот на 

имплементација на просторните планови; 
 Зголемување на буџетските средства во секторот просторно планирање, 

со цел навремено и квалитетно носење и ажурирање на просторните 
планови и следење на постапките за нивна реализација; 

 Зголемување на учеството на јавноста во постапката на иработка и 
донесувањето на просторните планови; 

 Создавање и јакнење на стручните капацитети од областа на просторното 
планирање, преку воведување на конкретни модули во високото 
образование за оваа област. 
 



Приоритети на зелената партија ДОМ во урбанистичкото планирање: 

 Урбанистичко планирање кое ќе промовира заштита на јавниот 
интерес, хуманизација на просторот и обезбедување на квалитетен 
живот на сите граѓани – како негов основен принцип; 

 Навремена изработка на урбанистички планови, како и синхронизација на 
постапките за донесување на ГУП и ДУП во рамки на планските опфати 
со цел донесување на јасни и спроведливи урбанистички планови, во 
законски предвидените рокови; 

 Стимулирање на интегративните и партиципативните процеси во 
процесот на изготвување, донесување и спроведување на 
урбанистичките планови; 

 При изработката на урбанистичките планови кои креираат нови 
сообраќајници истите да добиваат имиња на заслужни жени од нашата 
историја; 

 Промени и дополнување на законските регулативи и дефинирање на 
стандарди и нормативи за урбанистичко планирање со кои ќе се овозможи 
урбанизација на просторот која позитивно ќе влијае врз заштитата на 
животната средина и енергетската ефикасност: 
 Големината на градбите и нивната поставеност, која нема да го спречи 

струењето на воздухот и осончувањето на самите градби; 
 Намалување на максималниот процент на изграденост и 

коефициентот на искористеност на градежните парцели; 
 Зголемување на процентот на јавно зеленило; 
 Додефинирање на компатибилните класи на намена, согласно зоните 

во кои се наоѓаат опфатите на урбанистичките планови; 
 Ревидирање на ДУП согласно ГУП и законската регулатива. 

 
 
 

Концептот на зелена економија, како политика за одржлив развој, ја 
нагласува врската помеѓу добросостојбата на човекот, преку ублажување на 
влијанието на климатските промени во интерес на јавното здравје и намалувањето 
на сиромаштијата во општеството, преку креирање на зелени работни места.  

Активностите кои човекот ги превзема, преку своето делување во 
економските сектори, а во насока на задоволување на сопствените потреби и 
подобрување на условите за живот, посочуваат на низа негативни влијанија врз 
животната средина и климата, кои во крајна инстанца, имаат негативен ефект врз 
здравјето на човекот. Транзицијата кон зелената економија и воведувањето на 
зелените економски практики во секторите кои имаат потенцијал за развој во оваа 
насока, е логичен чекор напред во насока на заштита на сопственото здравје. 
Истражувањата во оваа област посочуваат дека зелените економски активности 
можат да имаат јасни и квантитативни глобални здравствени придобивки - 
намалување на појавата на болести, особено кај најсиромашните и најранливите 
групи на граѓани. 



Националните и локалните економски политики треба да понудат одржливи 
решенија кои ќе ја гарантираат безбедноста на здравјето, благосостојбата на 
луѓето, заштитата на животната средина и климата. 

 Циркуларна економија 

Транзицијата од линеарната економија кон циркуларната економија во 
пракса се очекува да ја редуцира количината на употребени ресурси, но и 
создадени отпадни материи во економскиот систем.  

Потребата од воспоставување на циркуларната економија во општеството 
наметнува насочување на инвестициите и иновациите кон следење на употребата 
на материјалите кои се користат како суровини, производството и побарувачката на 
производи и управување со отпадот. 

 Намалена употреба на примарни суровини во производството, а 
зголемување на употребата на отпадот како секундарна суровина; 

 Употреба на одржливи материјали во производството кои ќе можат лесно 
да се рециклираат и повеќекратно да се употребат; 

 Дизајнирање на производи со подолг животен циклус; 
 Стимулирање на потрошувачите да купуваат рециклирани производи или 

пак купените производи да ги споделуваат (алат, велосипед и друго). 

 Дигитализација 

Трансформацијата кон концептот „одржливост за сите„ треба да биде 
усогласена со нашите можности на национално ниво и динамиката на развој на 
дигиталната револуција на глобално ниво. 

Новите трендови и се пошироката примена на дигитализацијата ја 
наметнуваат потребата од формирање на Агенција за дигитализација во нашата 
земја. Во периодот што следи треба да се даде приоритет на образованието и 
градење на човечки капацитети за широка примена на дигиталните методи во 
процесите на забрзување на декарбонизацијата во сите сектори кои имаат 
потенцијал за трансформација кон зелената економија, оптимално користење на 
ресурсите и зголемување на енергетската ефикасност, следење на промените во 
животната средина, поедноставување на услугите во образованието, здравството, 
земјоделието и друго. 

 Интензивирање на процесот на дигитализација; 
 Обезбедување на е-услуги/дозволи; 
 Изработка на софтвер за финансиите кои треба да се плаќааат за 

надоместоците по различни основи за заштита на животната средина. 

 Зелени работни места: 

 Измени на законската регулатива за обезбедување на дефицитарни 
кадри кои се неопходни за ефикасна зелена транзиција; 

 Стимулирање на побарувачката за зелените работни места на пазарот на 
трудот - во реалниот сектор – индустријата и комерцијалните дејности; 

 Адаптирање на постојните или воведување на нови профили во 
националната рамка на квалификации за зелени работни места;   



 Kреирање на нови работни места во производството на опрема за 
намалување и/или контрола на загадувањето;  

 Креирање нови работни профили низ образовниот систем, преку тренинзи 
организирани од работодавачите, самостојни обуки и тренинзи за полесно 
самовработување и преквалификација на работниците. 

 
 
 
 
Зелената партија ДОМ се залага за владеење на правото, како основа за 

креирање на демократско општество во кое секој ќе има еднаков пристап до правда. 
Промоцијата на еднаквоста и еднаквите можности, преку зајакнување на 
принципите на владеење на правото, се основа на која се креираат зелените 
политики. Унапредувањето на владеењето на правото се остварува преку 
неселективната правда и реформи во правосудниот систем кој треба да се 
реформира темелно за да граѓаните добијат поголема правна сигурност. 
Независно, непристрасно и ефикасно правосудство се гаранција за владеење на 
правото. 

Корупцијата има негативни ефекти врз општеството, како на индивидуално 
така и на колективно ниво. Во основа, корупцијата доведува до губење на 
довербата во институциите и системот во целина. Корупцијата ги еродира темелите 
на демократијата и доброто владеење со што влијае на економскиот развој на 
државата и економската благосостојба на граѓаните. Борбата против корупцијата 
бара вклучување на различни сегменти од општеството. Граѓанските организации, 
политичките партии, носителите на јавни функции и медиумите можат да бидат 
моќни носители на променитe во општеството, применувајќи и инсистирајќи на 
транспарентност и отчетност за работата на јавниот и приватниот сектор.  

Приоритети на зелената партија ДОМ за владеење на правото и 
ефикасно справување со корупцијата: 

 Спроведување ветинг на судии, јавни обвинители и носители на јавни 
функции; 

 Спроведување на конфискација на имот стекнат на нелегален начин; 
 Обезбедување на поголеми финансиски средства за поефикасно 

функционирање на правосудните органи и Државната комисија за 
спречување на корупцијата. 

 Неселективна правда. Правосудството треба да биде независно и 
професионално и да се ослободи од влијанието на политичките чинители 
и бизнис секторот. Особено е важно да се обезбеди санкционирање на 
носителите на јавни функции кои ги прекршуваат законите. Судските 
постапки ефикасно да се завршуваат за да не се дозволи застарување на 
делата. Граѓаните мора да добијат неселективна правна заштита пред 
правосудните органи. 

 Слобода на говор. Јавно и без страв да се изразува критичко мислење 
кое има важна улога во остварувањето и заштитата на другите права.  

 Говор на омраза. Санкционирање на дискриминирачкиот говор, говорот 
на омраза и делата од омраза.  



 Дезинформации. Подигање на свеста на граѓаните и едукација за 
медиумска писменост за препознавање на лажни вести и казнување за 
нивното ширење.  

 Демократизација на изборниот модел. Промена на изборниот модел со 
шест изборни единици и воведување на моделот на една изборна 
единица со отворени листи и 50% жени на листите како решение за 
демократизација на општеството и политичките партии, како и 
надминување на бипартизмот во општеството. Новиот изборен модел ќе 
овозможи фер услови секоја партија или независен кандитат самостојно 
да настапи на изборите, со своја програма. Така, граѓаните ќе можат да 
направат соодветен избор според идеолошката платформа и квалитетот 
на програмите и кандидатите, од една страна, но и ќе се зголеми личната 
одговорност на секој избран носител на јавна функција, од друга страна. 

 
 
 
 

Сите процеси во општеството мора да се базираат на почитување на 
човековите права. Зелената партија ДОМ се залага за целосно почитување на 
човековите права и слободи и ги поддржува сите поединци чии животни 
перспективи се ограничени од различни околности. Различностите не треба да ја 
намалуваат вредноста на поединецот како човечко битие. Човековите права 
подразбираат слобода, еднаквост и недискриминација. 

   
Приоритети на зелената партија ДОМ за унапредување на човековите 

права и недискриминација: 

 Доследна примена на Законот за спречување и заштита од 
дискриминација; 

 Зголемени финансиски средства за ефикасно функционирање на 
Комисија за спречување и заштита од дискриминација; 

 Усвојување и доследно имплементирање на законската регулатива со цел 
унапредување на правата на жените и постигнување на родова 
еднаквост; 

 Продолжување со усогласувањето на законската регулатива со 
Истанбулската конвенција и усвојување на Законот за родова еднаквост; 

 Обуки за почитување на човековите права на наставниот кадар, судии, 
обвинители, полиција и јавната администрација; 

 Зголемување на фондовите за финансиска поддршка на жени 
претприемнички, рурални жени, самохрани родители и обезбедување на 
обуки за користење на средствата; 

 Воведување на локален фонд во општините за менструална хигиена во 
основните и средните училишта; 

 Законски измени за родителско отсуство со задолжително учество на 
двајцата родители; 



 Воведување на задолжително сеопфатно сексуално образование и 
воспоставување на содржини за човекови права, еднакви можности и 
толеранција на различностите во образовните програми и учебниците; 

 Обезбедување на услови за вклучување на лицата со посебни потреби во 
општествениот живот; 

 Обезбедување на физички услови за пристапност за лицата со 
попреченост во сите јавни и приватни објекти; 

 Континуирано ангажирање на лични и образовни асистенти за лицата со 
попреченост; 

 Носење и имплементирање на законска регулатива со цел унапредување 
на правата на ЛГБТИ заедницата; 

 Усвојување на законска рамка за правно признавање на родот; 
 Усвојување на законска рамка за признавање на истополовите 

партнерства; 
 Легализација на канабисот за лична употреба. 

 
 
 

Македонија се соочува со тренд на исселување на голем број млади луѓе од 
државата. Клучните причини кои доведуваат до ова се квалитетот на образовниот 
систем, големата невработеност, нискиот младински стандард, како и корупцијата.  

Наша должност е да создадеме подобри услови и поголеми можности за 
младите луѓе својата иднина да ја создаваат овде, во својот дом.  

Приоритети на зелената партија ДОМ за младински политики: 

 Реконструкција на постојните објекти и изградба на нови објекти за 
сместување на учениците и студентите;  

 Поголема државна поддршка за компаниите кои ќе вработат млади луѓе 
до 29 години;   

 Поврзување на средношколците и студентите со компаниите со цел 
обезбедување на работа;   

 Поголема државна поддршка за млади претприемачи; 
 Отворање на зелени работни места за младите преку проекти за 

циркуларна економија.  
 Покачување на сите категории на државни стипендии;  
 Правична распределба на места за сместување во студентските домови;   
 Бесплатно учество на младите до 18 години во спортските клубови;  
 Поголема финансиска поддршка и промоција на клубовите и спортистите 

кои учествуваат на меѓународни првенства;   
 Формирање на основни и средношколски лиги во сите популарни 

спортови.  
 Бесплатни менструални производи и перзервативи во сите средни 

училишта и универзитети;  
 Бесплатен оброк/овошје за сите основни и средни училишта; 
 Велосипедски паркинзи пред образовните установи;  
 Организирање на донации во образовни установи за донирање на 

претходно користена облека (second hand);   



 Воспоставување на фондови за директна поддршка на млади луѓе и 
младинско здружување; 

 Изработка на онлајн апликација за информирање на младите луѓе за 
настани;  

 Финансиска државна поддршка за политичките младински организации; 
 Декриминализација на канабисот за лична употреба;  
 Враќање на довербата кај младите луѓе во институциите преку директно 

вклучување во студентски организации; 
 Поголема финансиска подршка за младите регистрирани земјоделци; 
 Директна државна помош за младите луѓе кои сакаат да се занимаваат со 

органско производство на храна; 
 Поголема поддршка на маргинализираните групи на млади луѓе;  
 Приспособување на сите јавни површини и јавните институции за пристап 

за лицата со попреченост;  
 Едуцирање на децата од најрана возраст во градинките за значењето на 

животната средина;  
 Отворање на нови градинки во општините поради мал капацитет на 

постоечките;  
 Посебен режим на сообраќај околу основните и средните училишта; 
 Забрана за отворање на обложувалници и казина во близина на 

образовните установи; 
 Отворање на скејт паркови; 
 Обезбедување на слободни површини за цртање за млади слободни 

уметници;  
 Отворање на повеќе детски катчиња низ сите населени места;  
 Зголемени казни за уништување на урбана опрема на јавни места. 

 

 
Во образованието се неопходни реформи, кои е потребно да се спроведат во 

најбрз рок.   
Основното образование е задолжителено секаде во светот и е во фокусот 

на вниманието на сите развиени земји. Образовниот концепт е менлива категорија 
и ги следи потребите на општеството и секако, потребите на учениците. Бројот на 
години поминати во школување само по себе не дава квалитет, доколку 
образовниот концепт е со низок квалитет. Резултатите од меѓународните 
тестирања кои ги покажаа учениците од нашата држава се многу ниски, односно, на  
последниот ПИСА (PISA) тест од 2022 година, кој по четврти пат се спроведува на 
возраст од 15 години и се мерат, користење на знаења и вештини од читање со 
разбирање, математика и природни науки во реални животни ситуации, нашите 
ученици се во последните 10 од 81 рангирани држави. 

Од споредбената анализа на OECD, во нашиот образовен систем 
недостасуваат јасно поставени цели кои ќе не насочат кон подобрување на 
резултатите од учењето, кои денес се на многу ниско ниво и не се подобруваат, што 
може да се препише и на недоволното разбирање. Нашите ученици до 14-годишна 
возраст добиваат околу 900 часа помалку настава, споредбено со учениците во 
земјите на OECD, а тоа се должи на краткото време за учење на училиште, со што 



се ограничува длабочината и опсегот на учењето, како и учеството во воннаставни 
и други активности кои не се дел од основната наставна програма. 

Според анализите на Светска Банка, една од причините поради која не се 
зголемува времетраењето на наставата во земјата е големиот број училишта кои 
работат во две смени, а во помал број и во три, за разлика од училиштата во земјите 
на Европската Унија, каде сите нивоа на образование се одрвиваат во една смена.  

Несомнено, повеќе од доволен број алармантни показатели иницираа 
донесување на новиот концепт за основно образование, кој зелената партија ДОМ 
го поддржа,  верувајќи дека со неговата имплементација ќе започне и донесување 
на повеќегодишен акционен план за премин на наставата во една смена, како 
најважен предуслов за да се почувствува бенефитот од концептот. Да не дозволиме 
нашите деца да бидат последни во регионот, кои наставта ја следат во две, па и 
три смени и остануваат до 19 часот, а во средно и до 20 часот во училиште.  
Познавајќи ги успешните концепти на образование во светски рамки, ДОМ како 
зелена партија, застанува зад новиот концепт за воведување на едно-сменски 
училишта. 

Приоритети на зелената партија ДОМ во основното образование се:  

 Воведување на едно-сменски училишта, базирајќи се на научни сознанија 
дека когнитивните способности кај младите луѓе се најизразени во 
временскиот интервал од 8:30h до 15:30h. Дополнително, ќе се намалат 
трошоци за енергија и вода, а пред се ќе се мотивираат и учениците и 
наставниците поголем обем на знаења да се усвојат во училиштата како 
што е во земјите во ЕУ; 

 Транспарентна анализа на бројот на основни училишта кои работат во 
една, две или три смени, и подготовка на повеќегодишен акционен план 
во соработка со ЗЕЛС, стимулирајќи ги ЕЛС да издвојат повеќе средства 
во сопствениот буџет за доградба, а не само за реконструкција на 
основните училишта за едно-сменска работа; 

 Бесплатен оброк за учениците од основно образование; 
 Обезбедување на образовни асистенти за секој ученик со посебни 

образовни потреби во сите училишта во државата, за да се постигне 
ефикасна и ефектинвна инклузија на секој ученик во образовниот процес; 

 Поголема и правилна инклузивност во образовниот систем на децата со 
развојни тешкотии и аутистичен спектар на растројства; 

 Социјален работник во секое училиште, покрај педагог, психолог и 
дефектолог, кој би имал улога на медијатор помеѓу ученикот-училиштето-
семејството и институциите, што е од голема важност за намалување на 
ризикот од девијатни појави, особено во борбата против врсничко 
насилство кое е во подем; 

 Изработка на стандарди за оценување на деца со попреченост; 
 Едукација на децата за штетното влијание од прекумерното користење и 

зависност од е-уреди (мобилни телефони, таблети, телевизија, социјални 
мрежи, интернет) и субституција и структурирање на времето на децата 
со здрави содржини (физичка активност, спортување, музика, танцување, 
социјализација, меѓусебни живи контакти и дружење); 

 Училишните градини да влезат во годишните програми на сите училишта. 



Средно образование. Задолжително средно образование во нашата земја 
се воведе во 2008 година веднаш по зголемување на основното од 8 на 9 години, 
без никаква посериозна анализа. Со задолжителното средно образование и лошата 
уписна политика, опадна и квалитетот во предметната настава во основното 
училиште, што доведе до стекнување со високи оценки кои всушност не се 
совпаѓаат со реалните знаења на ученикот.  

Во рамки на Европската Унија, во основа може да се издвојат две групи на 
држави. Држави во кои задолжителеното образование се совпаѓа со основното 
образование и држави во кои задолжителното образование продолжува и во 
средното образование. Најбројни се државите во кои задолжителното образование 
е до 15 или 16 годишна возраст, а до 18 години е незадолжително образование, или 
пак целото средно образование е задолжително. Во Европската Унија средното 
образование се дели на ниско и високо средно образование со што ниското средно 
образование влегува во задолжително, а тоа се најчесто деца до 16 годишна 
возраст. Наместо да се оди постапно со зголемување на задолжително средно 
образование, повторно се направи погрешна проценка, со што не се постигна 
квалитативен напредок, туку напротив, се намали квалитетот на образованието од 
повеќе аспекти. 

Приоритети на зелената партија ДОМ во средното образование се:  

 Реформирање на средното образование и воведување на кредит систем; 
 Да се посвети поголемо внимание на изборните предмети; 
 Промена на начинот за избор на тестатори, поголема одговорност и 

професионализам и од страна на тестаторите и учениците; 
 Доследна примена на упатствата за спроведување на државна матура; 
 Сите предмети од државната матура да се полагаат екстерно и да се 

воведе праг на положеност од збирни поени од сите предмети; 
 Правичен неделен фонд на часови во зависност од сложеноста; 
 Да се намали делумно (за две години) или целосно да се укине 

задолжителното средно образование; 
 Издвојување на повисоки финансиски средства од буџетот за стручни 

школи за непречена реализација на практична настава; 
 Воведување на волонтерство на учениците од средните училишта кои би 

се грижеле за повозрасни луѓе со цел да им се помогне во борба со 
осаменоста и да им се олесни секојдневието. 

Приоритети на зелената партија ДОМ во високо образование се:  

 Зголемување на финансиските средства за образование и наука; 
 Инвестиции во научно-истражувачката работа на институциите од 

високото образование преку опремување на лаборатории, инвестиции во 
човечкиот потенцијал и соработка со бизнис заедницата; 

 Државна стратегија за вложување во професии кои се од суштинско 
значење за државата (здравствени работници, просветни работници, 
инженери и др); 

 Соработка на државните институции со универзитетите преку работа на 
заеднички проекти на национално и меѓународно ниво. 



 

 
Здравството е важен дел за опстанокот и развојот на секоја држава. Физички 

и ментално здрава личност може да даде максимален придонес во постигнување 
на општествена, економска и лична благосостојба. Здравствениот систем треба да 
биде квалитетен и да ги имплементира најновите светски протоколи засновани на 
медицина базирана на докази и во исто време да биде достапен за сите граѓани. 

На здравствените работници треба да им се обезбеди средина со пристојни 
услови за работа, едукација и усовршување на нивните теоретски и практични 
знаења и вештини, како и достојно вреднување на нивниот труд.  

Јавното и приватното здравство располагаат со свои ресурси и треба да се 
работи на нивно интегрирање и ставање во функција на зачувување и 
унапредување на личното и колективното здравје. Потребно е да се одвојуваат 
повеќе средства од буџетот за подобрување на квалитетот на јавното здравство, 
бидејќи тие не се трошок туку инвестиција во поквалитетен живот на луѓето и на 
среден и долг рок во зголемен економски развој на општеството.  

Посебно внимание треба да се посвети на недостатоткот од медицински 
кадар и како да се задржи постоечкиот, со посебен акцент на младите штотуку 
завршени лекари, медицински сестри и останати медицински профили. 
Располагаме со скромни ресурси и не сме во состојба да дозволиме школување на 
медицински кадри за потребите на други здравствени системи. Мотивација, 
едукација, наградување, подобрување на условите за работа треба да им се понуди 
на постоечкиот и на младиот медицински кадар со цел нивно задржување во 
нашиот здравствен систем. Недостигот од медицински кадар, за жал се повеќе 
станува наша реалност и потребни се итни акциски планови за ублажување и 
надминување на состојбите. 

Приоритети на зелената партија ДОМ во областа на здравството: 

 Задржување на медицинскиот кадар во нашиот здравствен систем; 
 Подобрување на условите за работа, континуирана едукација и достојно 

вреднување на трудот на здравствените работници; 
 Степенот и квалитетот на образованието, докажаните човечки, 

интелектуални и професионални вредности да бидат пресудни при 
селекција, вработување и унапредување на медицинскиот менаџерски 
кадар; 

 Планирање на создавање и усовршување на медицинскиот кадар преку 
професионално следење на реалните потреби на населението и 
примарното, секундарното и терцијалното здравство; 

 Постојано подобрување на квантитетот и квалитетот на здравствените 
услуги кои ќе им бидат достапни на пациентите; 

 Набавка и достапност до современи лекови за третман на болести и 
состојби со ревизија и проширување на Позитивната листа на лекови; 

 Таблетарната терапија со која се врши прекин на бременоста и 
средствата за контрацепција да бидат дел од Позитивната листа на 
лекови на товар на Фондот за здравствено осигурување; 



 Инвестиции во инфраструкурата со цел подобрување на условите за 
лекување на пациентите и работа на здравствените работници во сите 
три нивоа на здравствениот систем; 

 Изградба на нов клинички центар; 
 Креирање на нов модел за опстанок на примарното здравство во рурални 

средини каде сегашниот модел на исплата по капитација се покажа како 
неодржлив заради немање на доволен број на пациенти; 

 Зголемување на капитацијата пропорционално со зголемувањето на 
процентот на просечната плата во државата; 

 Креирање на модел за достапност до специјалистички услуги од 
секундарното здравство во подрачја каде тие реално недостасуваат; 

 Обезбедување на услови за примена на современи дијагностички 
процедури и медицински интервенции и лекување во терцијалното 
здравство; 

 Понатамошен развој и зголемени финансиски средства за програмите за 
превенција и програмите за ранливи и други групи на население со 
специфични потреби за медицински третман (деца, бремени жени, 
возрасни лица, болни со хронични болести, ХИВ/СИДА, малигни болести, 
психички заболувања и зависности); 

 Подигнување на здравствената свест за поврзаноста на здравјето и 
квалитетот на воздухот, водата, почвата, храната, хигиенските средства; 

 Намалување на царинските трошоци и даноци за набавки на медицинска 
опрема, апарати и делови за јавните и приватните здравствени установи 
кои се вклучени во системот на јавно здравство; 

 Ран скрининг за проблеми поврзани со менталното здравје особено кај 
децата и адолесцентите и надминување на стигмата поврзана со 
нарушувањата кај менталното здравје кај сите животни возрасти; 

 Психосоцијална поддршка на жените жртви на семејно насилство; 
 Центри за психолошка поддршка на жените за време на бременост и 

после породувањето; 
 Поголема грижа и отварање на дневни центри за повозрасната 

популација, превенција на депресија во понапредната возраст; 
 Подигнување на јавната свест за поврзаноста на менталното здравје и 

квалитетот на воздухот, водата, почвата, храната. 

 
 

Правото на култура, како дел од уставните основни слободи и права на 
човекот e обврска да се обезбедува на секое ниво на организираноста на 
општеството. Оваа темелна вредност на општеството ја гарантира слободата на 
уметничките и други видови творештво, ја гарантира заштитата и афирмацијата на 
културното наследство и на современото културно и уметничко творештво во 
заедницата, при што се имплементира заложбата на граѓанскиот концепт на 
културата, во чии рамки, заради мултиетничниот карактер на државата, на 
припадниците на сите заедници е обврзано да се  обезбедува правото на слободно 



изразување на својот културен идентитет и негувањето на своето културно 
наследство. 

Како универзално човеково право, согласно можностите и иницијативите од 
особено значење е, повеќе од  досегашниот период, да се обезбедуваат услови за 
намалување на социјалната дискриминација во сферата на културата, односно 
создавање и развој на културното творештво и културниот живот за 
маргинализираните социјални групи, како и на лицата со посебни потреби. 

Начела за развој на културата: 

 Достапност, која овозможува подобро остварување на културните права 
до сите граѓани; 

 Разновидност, низ што се изразуваат различните искуства и вредности 
на поединецот, на социјалните групи и на идентитетот на етничките 
заедници во македонското општество како мултиетничка, а со тоа и 
мултикултурна средина. Освен тоа, разновидноста е цел со која се 
одбегнува стандардизирањето и упросечувањето на културните 
содржини, ризикот тие да наликуваат на сериски индустриски производи, 
наспроти потребата низ нив да се изразува автентичниот интерес за 
вистинските вредности и препознавање, низ културата, на 
индивидуалниот и групниот идентитет; 

 Одговорност, е цел низ кој се остваруваат стандарди на одговорност на 
културната мисија на сите нејзини чинители, стандарди на примената на 
рационалната употреба на средства во имплементацијата и стандарди на 
евалуацијата во културата; 

 Културата како развојна компонента, на општеството како еден од 
клучните столбови на општествената репродукција, а не сфатена како 
сфера на општествената  потрошувачка. 

Приоритети на зелената партија ДОМ за култура: 

 Поддршка на програми и проекти, кои го негуваат фолклорот, обичаите, 
старите занаети и слични културни вредности; 

 Поддршка на културното творештво на млади луѓе, младите таленти и 
културни програми и проекти наменети за млади луѓе; 

 Поддршка на културните програми и проекти кои ги промовираат и 
афирмираат средините, од културното наследство и од современото 
творештво на етничките заедници, како и поддршка на мултикултурните 
програми и проекти на културното живеење на заедниците; 

 Обезбедување активен однос кон задоволување на потребите и 
интересите на граѓаните од областа на културата и создавање на услови 
за заживување на урбаната култура;  

 Сочувување и афирмирање на материјалното и духовното културно 
наследство; 

 Создавање услови за развој на културата, поддршка и промоција на 
здруженија, организации и поединци кои работат во полето на културата; 

 Воведување на нови форми на културно изразување, поттикнување на 
разновидноста во културата; 



 Збогатување на интелектуалниот и културно-забавниот живот на 
граѓаните во насока на размена на искуства, знаења и запознавање на 
различни културни вредности; 

 Промовирање и поддржување на нови идеи и проекти што ја афирмираат 
Република Северна Македонија како културно развиена држаава; 

 Презентирање и афирмирање на творците, интерпретаторите и 
институциите од областа на културата; 

 Интензивирање и збогатување на меѓународната културна соработка. 
 
 

 
Зелената партија ДОМ од почетокот на своето дејствување на политичката 

сцена ги поддржува евроатлантските интеграциски процеси на нашата земја како 
значајна надворешно-политичка цел и се залага за афирмација и напредок на 
меѓународен план. Од самото формирање, ДОМ има јасен став околу припадноста 
во европското семејство на земји и народи, па таа европска ориентација останува 
наша трајна определба и заложба. 

Откако државата стана членка на НАТО во февруари 2020 година, главен 
приоритет останува интеграција на земјата во Европската Унија. Македонската 
дипломатија активно е ангажирана во многубројни политичко-безбедносни и 
економски активности на НАТО-пактот и е посветена на исполнување на 
препораките на Европската Унија, за кои ДОМ дава безрезервна поддршка. 
Зелената партија ДОМ во континуитет се залага за поактивна улога на нашата земја 
во меѓународните организации, како што се: Обединетите нации, Советот на 
Европа, ОБСЕ и други регионални политичко-економски иницијативи, како и за 
подобрување на добрососедските односи.  

Зелената партија ДОМ има интензивна соработка со европските зелени 
партии, од кои добиваме недвосмислена и целосна поддршка во однос на 
добивање статус на земја-полноправна членка на Унијата. Поддршката од 
европското зелено семејство беше изразена преку усвојување на неколку 
резолуции на годишните совети на Европските Зелени. Така, на 30-тиот Совет на 
Европските Зелени, во 2019 година, се усвои Резолуција за итно доделување на 
датум за преговори на Европската Унија со Северна Македонија и Албанија, во која 
Европските Зелени апелираа до земјите-членки на ЕУ дека ги исполнуваме сите 
услови за добивање датум за почеток на преговорите со Унијата. На 34-тиот Совет 
на Европските Зелени, во 2021 година, е усвоена Резолуцијата за Западен Балкан 
во која се повика Бугарија веднаш да го крене ветото кон Северна Македонија и 
билатералните прашања воопшто да не бидат предуслов за започнување на 
пристапните преговори 

ДОМ активно се залага за доследно спроведување на реформите и 
исполнување на критериумите за членство во Европската Унија, за почитување на 
европските демократски вредности и нивна целосна имплементација.   

Зелената партија ДОМ се залага за потранспарентно водење на 
надворешната политика, со активно учество на граѓанскиот сектор. Посебен акцент 
треба да се стави на парламентарната дипломатија, како отворено дејствување на 



народните избраници и како своевидна насока и контрола при имплементацијата 
на нашата надворешна политика. Парламентарната дипломатија е високо развиена 
демократска форма на надворешната политика што дава можност граѓаните 
посредно да имаат свој придонес во оваа значајна сфера на политичкото 
дејствување на партиите и на институциите, воопшто. Демократизацијата на 
надворешната политика, сметаме, дека може да биде во интерес на земјата за 
реализација на стратегиски поставените цели. 
 


